
Kitablar ölkələrə mənəvi körpü salır
Mədəniyyət Nazirliyinin təşkilatçılığı ilə Bakı Ekspo 

Mərkəzində start götürən XI Bakı Beynəlxalq Kitab Sər-
gisinin 3-cü günündə rəsmi qonaq olan Qətər Dövləti sten-
dinin təqdimatı keçirilib. Mərasimdə Azərbaycanın mə-
dəniyyət naziri Adil Kərimli və Qətərin mədəniyyət naziri 
Əbdülrəhman bin Həməd Al Tani iştirak ediblər.

Nazirlər sərgidə nümayiş olunan stendlərlə tanış olaraq, ekspo-
zisiyanı gəziblər. Onlara müxtəlif ölkələrin ədəbiyyat və mədəniy-
yət nümunələri haqqında ətraflı məlumat verilib.


 
 

Sərgi çərçivəsində akademik Əhəd Canəhmədovun �Mühən-

dislik təfəkkürünün təkamülü” kitabının təqdimatı olub. Akademik 
kitabın ərsəyə gəlməsindən danışıb, bildirib ki, kitabda mühəndis-
lik təfəkkürünün qədim dövrlərdən bu günə qədər keçdiyi inkişaf 
mərhələləri sadə və maraqlı formada izah edilir.

O vurğulayıb ki, orta əsrlərdə Şərqdə və Avropada biliklərin 
formalaşması dövründə mühəndislik düşüncəsinin az öyrənilmiş 
mərhələləri də oxucuya təqdim olunur. Müəllif göstərir ki, bu 
təfəkkürün inkişafı ümumilikdə dünya mədəniyyətinin yüksəlişi 
üçün mühüm əhəmiyyət daşıyır. 

Təqdimatda Müdafiə Sənayesi Nazirliyi Milli Aerokosmik 
Agentliyinin baş direktoru akademik Natiq Cavadov, Milli Aviasi-
ya Akademiyasının Nəqliyyat texnologiyaları fakültəsinin dekanı, 
dosent Nazim Nağıyev, professorlar Mehman Həsənov və Elçin 
İsgəndərzadə kitabın əhəmiyyətindən söhbət açıblar. Qeyd olunub 
ki, kitab mexanika və fizika sahəsində biliklərini artırmaq istəyən-
lər, mühəndisliyə maraq göstərənlər, eləcə də elm və texnika tarixi-
ni öyrənmək arzusunda olan hər kəs üçün faydalı ola bilər.


 
 

Sərgidə Azərbaycanın Özbəkistandakı səfirliyinin nəzdindəki 

Heydər Əliyev adına Azərbaycan Mədəniyyət Mərkəzinin təşki-
latçılığı ilə görkəmli bəstəkar, musiqişünas, Şərqdə ilk operanın 
müəllifi hzeyir Hacıbəylinin “Azərbaycan xalq musiqisinin əsas-
ları” kitabının Özbəkistan nəşrinin təqdimatı olub.

Mərkəzin direktoru Akif Marifli kitabın özbək dilində nəşrinin 
təkcə musiqişünaslıq baxımından deyil, bütövlükdə Azərbaycan və 

Özbəkistanın mədəni həyatı üçün əlamətdar hadisə olduğunu qeyd 
edib. 

Filologiya üzrə fəlsəfə doktoru Jalə Cəfərova və sənətşünaslıq 
üzrə fəlsəfə doktoru Könül Əhmədova çıxışlarında əsərin Özbəkis-
tanda konservatoriya və musiqi institutlarında tədris vəsaiti kimi 
istifadə oluna biləcəyini qeyd ediblər. Bildirilib ki, bu nəşr Şərq 
musiqi məktəbinin dünya mədəniyyətinə təsirinin öyrənilməsinə 
yeni imkanlar açır. Özbəkistan–Azərbaycan Dostluq Cəmiyyətinin 
icraçı direktoru, professor Erkin Nuriddinov kitabın özbək dilində 
nəşrinin həm də rəmzi məna daşıdığını vurğulayıb. 


 
 

Sərgidə mədəni əməkdaşlığın davamı olaraq, tanınmış özbək 

yazıçısı Javlon Jovliyevin özbək dilində yazdığı “Qorxma” roma-
nının təqdimatı keçirilib. Mərasim ölkəmizin Özbəkistandakı sə-
firliyinin nəzdində fəaliyyət göstərən Heydər Əliyev adına Azər-
baycan Mədəniyyət Mərkəzinin dəstəyi ilə təşkil olunub.

“Qorxma” romanı çağdaş özbək ədəbiyyatında mühüm mər-
hələ hesab olunur və 2021-ci ildə Özbəkistanda “İlin kitabı” seçi-
lib. 2024-cü ildə isə romanın motivləri əsasında eyniadlı sənədli 
film çəkilib.

Azərbaycan Mədəniyyət Mərkəzinin direktoru Akif Marifli 
təqdimatın Bakıda keçirilməsinin oxucular üçün təkcə yeni kitabla 

tanışlıq imkanı deyil, həm də regional ədəbiyyatda müasir möv-
zuların tədqiqi baxımından mühüm mədəni platforma olduğunu 
vurğulayıb. O qeyd edib ki, roman tarixi yaddaşla müasir reallıq-
ları bir-biri ilə mükəmməl şəkildə bağlayır: Bir tərəfdən XX əsrin 
mürəkkəb dövrləri ilə bağlı kollektiv yaddaşa müraciət edir, digər 
tərəfdən isə gənclərin şəxsiyyət, daxili azadlıq və sosial məsuliyyət 
axtarışlarını araşdırır.

Romanın müəllifi Javlon Jovliev isə çıxışında “Qorxma” roma-
nının insanın özünü kəşf etmək, keçmişi dərk etmək və gələcəyə 
baxmaq kontekstində keçdiyi yol haqqında olduğunu qeyd edib. O, 
Bakıda oxucu auditoriyası ilə görüşü ədəbiyyatın birləşdirici gücü-
nün, sərhədləri aşmaq qabiliyyətinin təsdiqi kimi qiymətləndirib.

A r z u  ƏLİYEVA 

Nədənsə, hər zaman Gəncə Dövlət Milli Dram Teatrının binasına daxil 

olarkən burada olan ab-hava mənə bir çox sənətkarları xatırladır. Bəlkə 
də əksəriyyətini həyatda və səhnədə gördüyüm üçün onları tez-tez yad 
etməli oluram. Onlardan biri olan Rza Nadirov tipik xarakterlər ustası 
kimi yaddaşlarda yaşayır. Obrazlarından asılı olmayaraq və hansı rolda 
oynamasına baxmayaraq, öz ifaçılıq məharətilə daim diqqət mərkəzində 
olmağı bacarırdı. O, hər zaman səhnədə xarakterik surətləri böyük usta-
lıqla ifa edirdi. Deyim ki, həm də təbiətcə çox ciddi insan idi. Heç zaman 
artıq bir kəlmə belə danışmaz, zarafatları xoşlamazdı. Xarakterində olan 
qürur yaratdığı obrazlara da sirayət edirdi. 

Gəncənin unudulmaz aktyoru
Gəncə Dövlət Milli Dram Teatrı-

nın qocaman səhnə ustalarından biri, 
respublikanın əməkdar artisti, mər-
hum Rza Nadirovu tanıyan hər kəs 
təsdiq edər ki, o öz sənətkar qürurunu 
ömrünün sonuna kimi qoruyub, sax-
laya bildi. Onunla səhnədə işləyən 
rejissorlar yaxşı bilirdilər ki, obrazın 
mahiyyət etibarı ilə xarakterik for-
mada yaradılmasında Rza Nadirovun 
istedadı kifayət qədərdir. Bununla da 
məhz Rza Nadirov səhnədə milli ak-
tyor sənətimizin klassik ənənələrinə 
söykənərək yeni üslubda sənət mək-
təbi yaratmağa müvə൵əq olmuşdur. 
Sözsüz ki, aktyor üçün istedad ilkin 
şərtdir, ancaq, səmimiyyət, məlahət, 
cazibədarlıq, şirinlik olmayanda is-
tedad lazımı yaradıcılıq bəhrəsini 
tam dolğunluqla göstərə bilmir. Bu 
baxımdan Rza Nadirov səhnədə də 
xoşbəxt taleli aktyorlardan idi. 

Rza Abbas oğlu Nadirov 10 
 oktyabr 1912-ci ildə Bakıda anadan 
olub. Orta məktəbin səkkizinci sin-
finə kimi təhsil alıb. Sonradan gəmi 

tərsanəsində (tanker və müxtəlif tə-
yinatlı gəmilər istehsal edəcək za-
vod) çalışıb, eyni zamanda tərsanə-
nin dram dərnəyinə üzv olub. Bir 
müddət Bakı dəmiryolçular evinin 
dram kollektivində fəaliyyət göstərib. 
1932–1935-ci illərdə Mirzə Fətəli 
Axundzadə adına Bakı Teatr Məktə-
bində təhsil aldığı müddətdə müxtə-
lif mədəniyyət evlərində, Akademik 
Milli Dram Teatrının yardımçı heyə-
tində çalışıb. 1939-cu ildən isə taleyi-
ni Gəncə Dövlət Milli Dram Teatrına 
bağlayıb. 1941–1945-ci illərdə İkinci 
Dünya müharibəsində iştirak edib. 
1951-ci ildən yenidən Gəncə Dövlət 
Milli Dram Teatrında fəaliyyətini ak-
tyor olaraq davam etdirib. 

İnsana xas olan hissin, iradənin və 
zəkanın məcmusunu xarakter adlan-
dırırıq. Başqa sözlə ifadə etsək, xa-
rakter insana xas olan hissin, iradənin 
və zəkanın toplusudur. Əslində, nə-
ticə etibarı ilə xarakter psixoloji an-
layışdır. Hər bir obraz isə özlüyündə 
xarakterdir. Elə bu kimi xüsusiyyətlə-
ri də estetik planda götürdükdə, obraz 
estetik anlayışlı olur. Rza Nadirovun 
ifasında hər bir xarakterik obraz dra-
matik əsərlərdə daha çox qarşılıqlı 
təsirdə, mübarizədə tamaşaçını həyə-
canlandıran hadisələrin axınında bö-
yük şövqlə təqdim edilirdi. 

Aktyor səhnədə məharətli ifa 
tərzi ilə xarakterik obrazları hər za-
man fabula ilə, dramatik hadisə və 
situasiyalarla ayrılmaz surətdə bağ-
laya bilirdi. Onun M.F.Axundzadə-
nin “Hacı Qara”sında Kərəməli və 
Xəlil yüzbaşı, “Lənkəran xanının 
 vəziri”ndə Səməd bəy, C.Məmmə-
dquluzadənin “Ölülər”ində Hacı 
Kazım, Ə.B.Haqverdiyevin “Bəxt-
siz cavan”ında hçüncü kəndli, “Pəri 
cadu”da İblis, S.S.Axundovun “Ta-
mahkar”ında Məhərrəm bəy, H.Ca-
vidin “Səyavuş”unda Yalçın, “Şeyx 
Sənan”da Şeyx Hadi, C.Cabbarlı-
nın “Yaşar”ında Nüsrət, “Aydın”da 
Pirqulu, “Almaz”da Baloğlan, “Nəs-
rəddin şah”da Məmiş, “1905-ci ildə”-
də Polismeyster, “Solğun çiçəklər”də 
Molla Möhsün, S.Vurğunun “Vaqif 
”ində Təlxək, “Fərhad və Şirin”də 
Topal kimi böyük ustalıqla ifa etdi-
yi obrazlar cərəyan edən hadisələrə 

uyğun olaraq xarakterlərin baxışın-
da, konfliktlərdə, toqquşmalarda və 
başqa sınaqlarda inkişaf edə bilirdi. 
Aktyorun məharətli ifasında ayrı-ayrı 
xarakterlər ümumi quruluşdan ası-
lı olaraq digər xarakterik obrazlarla 
əlaqəsi olmasa belə, dramatik fabula 
bədii gerçəkliklə təqdim edilirdi.

dağdaş Azərbaycan dramatuqla-
rının – İ.Əfəndiyevin “hçatılan”ında 
hakim, “Atayevlər ailəsi”ində Ca-
hangir, İ.Səfərlinin “Göz həkimi”ndə 
Fərəc əmi, M.Təhmasibin “diçəkli 
dağ”ında Simnar xan, Q.Rəsulovun 
“Əlvida, Hindistan�”ında Böyük 
Ramo, Ə.Məmmədxanlının “Şərqin 
səhəri”ndə mayor Ed-Braun, B.Va-
habzadənin “Vicdan”ında Əşrəf, 
Y.Əzimzadənin “Nəsrəddin”ində 
Əhməd kişi, “Anacan”ında İmran, 
N.Gəncəlinin “Düşmənlər içində”-
də Zənci Ceyms, “Məhəbbət kör-
püsündə”də Kozlov, A.Zeynallının 
“Nəriman ata”sında Əli Bayramov, 
 K.Ağayevanın “Məhsəti Gəncəvi”-
sində Gəncə hökmdarı, İ.Qasımovun 
və H.Seyidbəylinin “Uzaq sahil-
lərdə”sində Tinti, “Böyük ürək”də 
Muradov, İ.Şıxlının “Dəli Kür”ündə 
Həsən əmi, “Odlu çarpazlar”da Pol-
kovnik Ulçenko, N.Həsənzadənin 
“Atabəylər”ində Əcəmi surətləri ak-
tyorun həyat müşahidələrinin böyük 
ustalıqla yaradılan səhnə bəhrəsi idi. 

Evripidin “Medeya”sında Egey, 
Sofoklun “Antiqona”sında Tiresi, 
U.Şekspirin “III Riçard”ında Londo-
nun Lord-meri, “Otello”da Lodoviqo, 
A.Ostrovskinin “Quduz pullar”ında 
Yeqor Dmitriç Qlumov, M.Qorkinin 
“Qoca”sında Stepaniç, G.Fiqeyere-
donun “Tülkü və üzüm”ündə (Ezop) 
Aqnostos, B.Brextin “hç qəpiklik 
opera”sında Matiteas, N.Hikmətin 
“Kəllə”sində Pedro, K.Buaçidzenin 
“Həyətdə qapan it var”ında Leo Lan-
diya, İ.Mosaşvilinin “Qərq edilmiş 
daşlar”ında Osman, A.Salınskinin 

“Təbilçi qız”ında Kulnyev, R.Həm-
zətovun “Dağlı qız”ında Salman, 
M.Şatrovun “İnqilabi etüd”ündə 
Nümayəndə, M.Kərimin “Odu atma, 
Prometey�”ində Gefest, E.Radzins-
kinin “Sokratla söhbətlər”ində Kori-
fey surətləri respublikanın Əməkdar 
artisti Rza Nadirovun Gəncə Dövlət 
Milli Dram Teatrının səhnəsində dün-
ya klassiklərinin, eləcə də, əcnəbi 
müəlliflərin müxtəlif janrlı pyeslərin-
də yaratdığı bitkin obrazlar silsiləsi-
nin bir qismi olaraq diqqəti cəlb edir. 

Aktyorun səhnə fəaliyyəti hər za-
man diqqət mərkəzində saxlanılıb. 
Belə ki, o, 24 dekabr 1981-ci ildə 
respublikanın Əməkdar artisti fəxri 
adına layiq görülüb. Rza Nadirov 15 
dekabr 1995-ci ildə Gəncədə vəfat 
edib. 

Anar Ərtoğrul BURCƏLİYEV,  
teatrşünas-tənqidçi

“Gələcək çox tez gələcək”

Nizami Gəncəvi adına Milli Azərbaycan Ədəbiyyatı Muzeyində Azərbay-
can Jurnalistlər Birliyinin üzvü, Qara Dəniz İqtisadi Əməkdaşlıq Təşkilatında 
Azərbaycanın daimi təmsilçisi, texnika üzrə fəlsəfə doktoru İbrahim Nəbioğlu-
nun “Gələcək çox tez gələcək” kitabının təqdimat mərasimi keçirilib.

Milli Məclisin sədr müavini, Milli Azər-
baycan Ədəbiyyatı Muzeyinin direktoru, 
akademik Rafael Hüseynov mərasimi aça-
raq İbrahim Nəbioğlunun şəxsiyyəti, dərin 
və çoxistiqamətli yaradıcılığı, özünəməxsus 
üslubu və müraciət etdiyi mövzular barədə 
danışıb.

O, İbrahim Nəbioğlunu çağdaş Azərbay-
can maarifçiliyinin görkəmli simalarından 
biri kimi qiymətləndirərək, onun ziyalı ailə-
sində dünyaya gəldiyini, cəmiyyətdə daim 
yazıb-yaratmaq həvəsi, zəngin yaradıcılıq 
enerjisi və maarifçilik eşqi ilə seçildiyini xü-
susi vurğulayıb. Bildirib ki, İbrahim Nəbi-
oğlu uzun illər Azərbaycan Dövlət Televizi-
yasının ilk Türkiyə təmsilçisi kimi səmərəli 
fəaliyyət göstərib, həmçinin BBC-nin Orta 
Asiya və Qafqaz müxbiri, Rus xidmətlərinin 
Türkiyə üzrə müxbiri olub. O, yerli və xarici 
mətbuatda yüzlərlə məqalənin müəllifi, 20-

dən çox sənədli filmin ssenari müəllifi və re-
daktoru, müxtəlif qəzetlərin köşə yazarıdır.

Akademik Rafael Hüseynov İbrahim 
Nəbioğlunun siyasi-ictimai fəaliyyətinə də 
toxunaraq, onun Azərbaycanın İstanbuldakı 
Baş Konsulu kimi dövlətçiliyə sədaqətlə xid-
mət etdiyini vurğulayıb.

Muzeyin direktoru İbrahim Nəbioğlunun 
2020-ci ildə 44 günlük Vətən müharibəsi za-
manı Türkiyənin televiziya verilişlərində ta-
rixi Zəfərlə bağlı çıxışlar edərək Azərbaycan 
həqiqətlərini dünya ictimaiyyətinə çatdırdı-
ğını bildirib. Qeyd olunub ki, İbrahim Nə-
bioğlu dövrünün, yaşadığı zamanın nəbzini 
tuta bilən, cazibəsi ilə heyran etməyi, düşün-
dürməyi bacaran istedadlı qələm sahibidir. 
Natiq dərin biliklərin, dəqiq elmi məlumat-
ların toplandığı “Gələcək çox tez gələcək” 
kitabını gələcək nəsillər üçün dəyərli infor-
masiya mənbəyi kimi dəyərləndirib, müəl-

lifə yeni yaradıcılıq uğurları arzulayıb.
Milli Məclisin deputatı Fazil Musta-

fa, Şərqşünaslıq İnstitutunun baş elmi iş-
çisi, professor Solmaz Rüstəmova-Tohidi, 
filosof, təhsil eksperti, professor Şahlar 
Əsgərov, Əməkdar incəsənət xadimi, Azər-
baycanın Xalq artisti, tanınmış teatr, kino 
və televiziya rejissoru Ramiz Həsənoğlu, 
Alman–Azərbaycan Cəmiyyətinin sədri, 
professor dingiz Abdullayev, bəstəkar, şair 
və naşir Rasim Müzə൵ərli və digərləri çıxış 
edərək nəşrlə bağlı fikirlərini bölüşüblər.

dıxışlarda kitabın təqdimatının elmi ic-
timaiyyət üçün mühüm mədəniyyət hadisəsi 
olduğu bildirilib. Qeyd olunub ki, akademik 
Rafael Hüseynovun “Ön söz” yazdığı yeni 
nəşr akademik Azad Mirzəcanzadənin xa-
tirəsinə ithaf olunub. Azərbaycan intellek-
tual mühitində mühüm yer tutacaq bu kitab 
gələcəyə çağırış, dəyərlər toplusu olmaqla 
yanaşı, maarifçilik ənənələrinin bərpası və 
intellektual mədəniyyətin inkişafı baxımın-
dan əhəmiyyətlidir.

Qabil ƏLİYEV 
XQ

